Kopja Informali ta' Sentenza

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tal-5 ta' Novembru, 2009

Citazzjoni Numru. 29/2009

Joseph Muscat, fismu u bhala mandatarju
Ta’' huh imsiefer Peter Paul Muscat;

Stella armla ta’ Carmel Muscat,
Mary Rose mart Carmel Xuereb, u
Michelle mart Terry Debrincat.
VS
Dr. Joseph Grech fil-kwalita’ tieghu ta’
Kuratur Deputat sabiex jirrapprezenta lill-
Eredita’ vakanti, u lill-eredi mhux maghrufa
Jew assenti ta’ Josephine Muscat, armla
Ta’ Carmelo Muscat, bint il-mejtin
Saviour Muscat u Giovanna nee’ Camilleri.

[I-Qorti,

Rat ir-Rikors guramentat ta' l-atturi |li permezz tieghu,
wara li ppremettew illi:

1. lIli fuq rikors pre¢edenti taghhom quddiem
din 1-Onorabbli Qorti fil-Gurisdizzjoni Volontarja taghha,
Rikors Nru. 8/2008, kien inhatar kuratur sabiex
jirrapprezenta lill-eredita’ vakanti, u lill-eredi mhux
maghrufa jew assenti ta’ Josephine Muscat, armla ta’
Carmelo Muscat bint il-mejtin Saviour Muscat u Giovanna
nee’ Camilleri, fuq kuntratt ta’ bejgh ta’ porzjon art diviza
msejha ‘Tal-Bajjad’ fil-limiti ta’ Qala, Ghawdex, tal-kejl ta’
madwar elf mitejn u sittax punt hamsa metru kwadru
(1216.5 m.k.) konfinanti mit-tramuntana ma’ beni ta’
Salvu Vella, punent ma’ beni ta’ Toni Vella, nofsinhar ma’
beni ta’ Angelo Farrugia u Ivant ma’ passagg;

2. i dak il-kuntratt kien gie effettivament
pubblikat fl-atti tan-Nutar Enzo Dimech fl-erbatax (14) ta’
Frar elfejn u tmienja (2008), u mill-proventi ta’ dak il-bejgh
l-ammont ta’ tlett elef erba’ mija u erbgha u disghin euro u
sitt ¢entezmi (€ 3494,06) wara li inqatghu l-ammont ta’
mitejn u erbgha u erbghin euro u tmienja u hamsin
centezmu (€ 244,58) taxxa finali fi proceduri ad hoc illi |-
esponenti ddikjaraw li ser jistitwixxu sabiex l-istess flus
jigu imbaghad jigu rilaxxjati lilhom;

3. llli mid-dokumenti esebiti mar-rikors fuq
imsemmi u mill-premessi tal-istess rikors, kif ukoll minn
provi ohra illi I-esponenti fi hsiebhom iressqu fil-kors tas-

smiegh ta’ din il-kawza, jirrizulta illi effettivament [-art
mibjugha bil-kuntratt fl-atti tan-Nutar Enzo Dimech fuq
citat kienet minn dejjem meqgjusa mill-esponenti bhala
taghhom u ta’ hadd aktar; illi huma kienu fil-pussess
taghha animo domini, pubblikament, pacifikament,
ininterrottament, u ghaz-zmien kollu rikjest mill-ligi ghal
dan Il-iskop u ghalhekk I-art de quo saret taghhom bis-
sahha tal-preskrizzjoni akkwizittiva trigenarja;

4. llli inoltre hadd mill-werrieta ta’ din
Josephine Muscat gatt ma irreklama xi drittijiet fuq il-wirt
taghha ghal ferm aktar minn ghaxar snin — precizament

Pagna 2 minn 6
Qrati tal-Gustizzja



Kopja Informali ta' Sentenza

mit-tmienja (8) ta’ Awissu elf disa’ mija u disgha u sittin
(1969) id-data tal-mewt taghha, u ghalhekk fit-termini tal-
artikolu 845 tal-Kodi¢i Civili kull dritt ta” dawn I-eredi mhux
maghrufa u in¢erti ghal xi beni formanti parti minn dak il-
wirt jinsab preskritt u |-esponenti kienu, sal-mument tal-
bejgh ta’ din |-art, proprjetarji uni¢i u esklussivi ta’ din I-art;

5. llli ghaldagstant il-proventi mill-bejgh ta’ din
l-art illum jappartjeni interament lill-esponenti.

Talbu lill-konvenut nomine jghid ghaliex m’ghandiex din il-
Qorti:

1. Tiddikjara illi I-atturi kienu saru proprjetarji
uni¢i u esklussivi, bis-sahha tal-preskrizzjoni akkwizittiga
trigenarja u wkoll bis-sahha tal-preskrizzjoni fit-termini tal-
artikolu 845 tal-Kodici Civili, tal-porzjon art diviza msejha
‘Tal-Bajjad’ fil-limiti ta’ Qala, Ghawdex, tal-kejl ta’ madwar
elf mitejn u sittax punt hamsa metru kwadru (121605 m.k.)
konfinanti mit-tramuntana ma’ beni ta’ Salvu Vella, punent
ma’ beni ta’ Toni Vella, nofsinhar ma’ beni ta’ Angelo
Farrugia u lvant ma’ passagg;

2. Konsegwntement tiddikjara illi r-rikavat mill-
bejgh ta’ din l-art illi fug il-kuntratt tan-Nutar gie ritenut
mill-kuratur deputat sabiex jirrapprec¢enta I-interessi tal-
eredita’ gjacenti, jew l-eredi mhux maghrufa jew assenti
ta’ Josephine Muacat jappartjnei fl-intier tieghu lill-atturi; u
ghalhekk tordna r-rilaxx ta’ dan ir-rikavat lill-istess atturi.

Bl-ispejjez, u bl-indunzjoni ghas-subizzjoni illi ghaliha
minn issa inti ingunt.

Rat ir-riferta pozittiva tal-konvenut nomine li, minkejja li gie
debitament notifikat b'dan ir-Rikors guramentat fit-28 ta'
April 2009, baga' kontumaci.

Rat id-digriet taghha tas-17 ta' Gunju 2009 li bih ordnat I-
allegazzjoni ta' l-atti tal-kawza numru 5/2005 fl-ismijiet:
"Joseph Muscat proprio et nomine et. vs Dr. Joseph
Grech nomine", deciza minn din il-Qorti wkoll fis-17 ta’
Mejju 2006, u tar-Rikors fil-Qorti tal-Magistrati (Ghawdex),

Gurisdizzjoni Volontarja numru 140/2004 ta' Stella
Muscat.

Rat il-verbal taghha tas-17 ta' Gunju 2009 fejn halliet il-
kawza ghal-lum ghas-sentenza.

Rat l-atti |-ohra kollha tal-kawza, inkluzi |-verbali tax-
xhieda mismugha u d-dokumenti esebiti.

Ikkunsidrat:

llli permezz ta' din il-kawza I-atturi ged jitolbu dikjarazzjoni
minn din il-Qorti li huma saru proprjetarji unic¢i u esklussivi
bis-sahha tal-preskrizzjoni ta' bicca art msejjha "tal-
Bajjad", limiti tal-Qala, Ghawdex, deskritta ahjar fir-Rikors
guramentat taghhom. lIrrizulta illi din l-art kienet giet
mibjugha lil terzi b'kuntratt in atti Nutar Dottor Enzo
Dimech ta' I-14 ta' Frar 2008."

Gara illi peress illi mir-ricerki li saru wara li gie redatt il-
konvenju relattiv, irrizulta illi din il-proprjeta’ kienet tidher
illi xi darba kienet tappartjeni ghal xi sehem minnha lill-
eredi ta' ¢erta Josephine Muscat,? il-proposti vendituri ma
riedux jixtru minghand I-atturi bis-sahha biss tal-
preskrizzjoni li dawn kienu ged jivvantaw dwar dan is-
sehem. Allura kien gie nominat il-konvenut prezenti, wara
proceduri appositi li sar mill-atturi quddiem din il-Qorti fil-
gurisdizzjoni  volontarja taghha, sabiex interament
minghajr pregudizzju ghall-pretensjonijiet taghhom f'dan
ir-rigward, dan jidher fuq il-kuntratt ta' bejgh relattiv u
jirratifika I-istess bejgh ghal kwalunkwe interess li seta’
kellhom l-eredi ta' l-imsemmija Josephine Muscat minn
din il-proprjeta’. Bil-kawza prezenti taghhom [-atturi issa
jridu ili jigu dikjarati li kienu unici proprjetarji tal-proprjeta’
mibjugha permezz tal-kuntratt indikat, u
konsegwentement ir-rikavat li in segwitu ghal dak il-
kuntratt gie mghoddi lill-konvenut nomine, jigi moghti
lilhom.

! Dok. A anness mac-citazzjoni a fol. 5 - 8 tal-process .
2 ara arblu geneologiku esebit fl-atti tar-Rikors relattiv quddiem il-
Qorti Volontarja .

F'din il-kawza xehed biss I-attur Joseph Muscat i
kkonferma li I-art in kwistjoni dejjem jafha ghand il-familja
tieghu, u li I-kugini msiefrin (presumibilment ghall-eredi ta'
Josephine  Muscat) qatt ma rreklamaw ebda
pretensjonijiet fugha.®> Ma tressqu ebda provi ohra f'din il-
kawza, ghajr dawk dokumentarji, u r-referenza ghall-
pro¢eduri prec¢edenti, li gew allegati l-atti taghhom, Kkif
hawn fuq indikat.

Irrizulta  mill-arblu  geneolodiku ppreparat min-nutar i
ghamlet ir-ricerki dwar il-provenjenza tal-proprjeta’ in
vendita, illi sehem ta' terz indiviz minn din il-proprjeta’
kienet waqghet f'idejn Josephine Muscat, bhala unic¢i eredi
ta' bintha li mietet gabilha Mary Muscat, li da parti taghha
kienet wirtet is-sehem originarjament spettanti |ill-
missierha Carmel Muscat. Din Josephine Muscat mietet
fit-8 ta' Awissu 1969, u wirtuha fishma differenti I-persuni
rapprezentati f'dawn il-pro¢eduri mill-konvenut nomine.
Madankollu peress illi ma jirrizultax illi dawn jew xi hadd
minnhom qgatt ivvanta xi pretensjonijiet dwar din I-eredita’
minn meta ssuccediet il-mewt ta' I-imsemmija Josephine
Muscat, jigi illi illum, bid-dekors ta' iktar minn ghaxar snin
mill-mewt tad-decujus, kwalunkwe pretensjoni taghhom
f'dan ir-rigward tinsab preskritta a tenur ta' |-artikolu 845(i)
tal-Kodiéi Civili, li jistipula illi:

"L-azzjoni biex jintalab wirt, jew legat, jew legittima,
jew is-sehem tal-beni li I-ligi taghti lit-tfal illegittimi jew
lil zewg jew mart il-mejjet, sew fis-successjonijiet
b'testment kemm ukoll f'dawk ab intestato, tispi¢ca
bl-gheluq ta' ghaxar snin mill-ftuh tas-sué¢éessjoni."

Jidher ghalhekk illi t-talbiet attrici f'din il-kawza huma
gustifikati u jimmeritaw konferma.

Tiddec¢idi I-kawza ghalhekk billi tilga' t-talbiet attrici, u:
1. tiddikjara illi  l-atturi  kienu  saru

proprejtarji unici u esklussivi, bis-sahha tal-preskrizzjoni
fit-termini tal-artikolu 845 tal-Kodici Civili, ta' I-art msejjha

? ara xhieda tieghu a fol. 13 - 14 tal-process .

"Tal-Bajjad" limiti tal-Qala, Ghawdex, tal-kejl ta' ¢irka elf
mitejn u sittax punt hamsa metri kwadri (1216.5m.k.)
konfinanti mit-tramuntana ma' beni ta' Salvu Vella, punent
ma' beni ta' Toni Vella, nofsinhar ma' beni ta' Angelo
Farrugia u lvant ma' passagg, u

2. konsegwentement tiddikjara illi r-rikavat
mill-bejgh ta' din l-art, illi fug il-kuntratt tan-Nutar Enzo
Dimech ta' I-14 ta' Frar 2008 fug imsemmi, gie ritenut mill-
kuratur deputat sabiex jirraprezenta I—interessi tal-eredita’
gjacenti, jew l-eredi mhux maghrufa jew assenti ta'
Josephine Muscat, jappartjeni fl-intier tieghu lill-atturi, u
ghalhekk tordna r-rilaxx ta' dan ir-rikavat lill-istess atturi.

Bl-ispejjez kontra I-konvenut nomine.

< Sentenza Finali >

